
Orain berriki, Udalak, udal talde politikoen adostasunarekin, Herritarren Parte hartzerako Udal Plana onetsi du. Plan hau, hain zuzen ere, aurreko ereduaren gainean egin den berrikuspenaren emaitza da, eta hura hobetzeko neurri batzuk proposatzen ditu.
Horien artean, herritarrek parte hartzeko organoen egungo sistema berrikustea, berrikuspen-prozesuan egindako proposamenak eta metatutako esperientzia kontuan izanik. 
Proposamen tekniko bat prestatu da, zirriborro bat, eta herritarren parte-hartzerako organoetan lehendik parte hartzen zuten erakundeei aurkeztu zaie; halaber, epe bat zabaldu da, 2016ko urtarrilaren 31 arte, proposamenak eta ekarpenak egin ahal izan ditzaten.
Proposatzen diren aldaketak kontuan izanik, egoki ikusten da proposamen-zirriborro hau orain arte udal organoetan parte hartzen ez zuten beste kolektibo eta herritarren erakunde batzuetara zabaltzea, beste ikuspegi batzuk ezagutzeko eta, erakunde bakoitzak egoki irizten dion neurrian, abian jartzen diren organoetan parte hartzera bultzatzeko.
Agiri honen bitartez, udalaren webgunean aurkitzen den zirriborroa eskuratzeko modua eskaintzen da. Nolanahi ere, eta zalantzak argitzearren eta erakundeek egoki ikusten dituzten galderei erantzutearren, informazio-bilera bat antolatu da datorren asteazkenerako, urtarrilak 20, 18:30ean, Simone de Beauvoir aretoan, eta bertara gonbidatuak zaudete.
Parte hartu nahi izanez gero, arren eskatzen dizuegu Herritarren Parte-hartzerako Zerbitzuari jakinaraztea p.ciudadana@vitoria-gasteiz.org posta-helbidearen bitartez edo 945 161687 telefono-zenbakiaren bitartez. Horrela, izango den parte-hartzea kontuan hartuz, bileraren premiak aurreikusi eta toki hori egoki prestatu ahal izango dugu.
Horrez gain, hala eskatzen badiguzue, zeinuen hizkuntzako interpretazio-zerbitzua eskainiko da; eta beraz, horrelakorik behar baduzue, eskatzen dizuegu aldez aurretik guri jakinaraztea, eskaini dizkizuegun komunikazio-bideen bitartez.
Edozein arrazoirengatik etorriko ez bazarete baina ekarpenak egin nahi badituzue, formulario berezi bat dago udalaren webgunean, Herritarren Parte-hartzerako Zerbitzuarekin harremanetan jartzeko.
Proposamenak egiteko epea 2016ko urtarrilaren 31n amaituko da.
LABURPENA
INFORMAZIO-BILERARAKO DEIALDIA
GAIA: 
Gasteizko Udalaren Herritarren Parte Hartzerako Organoen 
proposamen-zirriborroa.
Eguna:  
2016ko urtarrilaren 20a, asteazkena
Ordua: 
18:30etik 20:30era
Lekua: 
Simone de Beauvoir aretoa


Simone de Beauvoir Elkarteen Etxea


San Inazio Loiolakoaren kalea, 8, 2. solairua.
Eskerrik asko zuen arretagatik
Herritarren Parte-hartzerako Zerbitzua

